Har President,

Léif Kolleginnen a Kollegen,

Mir liewen an enger verréckter Welt. Déi eng hunn net genuch fir z'iessen.

Déi aner hale Régime. Oder verbétzen Liewensméttel.

Verbétzen Liewensméttel net némmen doheem mee bei der Produktioun,

dem Transport, dem Verkaf an an der Restauratioun.

Dés Realitéit ass en etheschen an en ekonomeschen Problem.

E steet am krassen Widersproch zu eisen nohaltegen Uspréch an eisen

Beméihungen zum Klimaschutz.

Eng Foto vun Poubellen vun enger Backerei an der Stad huet virun enger Zait

e Stuerm vun Entristung ausgeléist.

Natierlech schockéiert et wann Liewensméttel eweg geheit ginn, wann ee

wees dat Ménschen net genuch z'iessen hunn fir z'iwwerliewen.

Mee um Pranger stoung eigentlech net eng Backerei. Mee mir selwer, mir

selwer wéi mer mat eise Liewensméttel émginn.

D'FAO Erndhrungs- a Landwirtschaftsorganisatioun vun de Vereente
Natiounen schatzt dat all Joer 1,3 Milliarden Tonnen u Liewensméttel verbétzt

ginn.

1/3 vun der weltweiter Liewensméttelproduktioun géifen esou verluer oder

ewech geheit ginn.



An der Europdescher Unioun ginn 100 Milliounen Tonnen u Liewensméttel

ewech geheit.

Hei bei eis, schatzt d'Regierung de Gaspillage alimentaire op 68.000 Tonnen.

124 kg op de Kapp, domat géife mer liicht énner der europdaescher Moyenne

[éien.

Wou enstinn déi Verloschter?

No der Etude vun der Regierung entfalen
72 % op Ménagen

11 % op déi kollektiv Restauratioun

9 % op d'Gastronomie

7 % op aner Commercen

Har President,

Als CSV hu mer am Joer 2015 ugefang eis mam Sujet vum Gaspillage

alimentaire auserneen ze setzen.

Deemols war am Frankraich grad en Texte zum Gaspillage alimentaire
gestémmt ginn an et huet eis sénnvoll geschéngt déser Fro och bei eis

nozegoen.

Deemols sinn et nach keng Zuelen iwwer de Verloscht u Liewensméttel hei am

Land ginn.



Mir haten vun August bis Oktober 2015 eng Rei vun Entrevuen a Gespréicher

fir eis e Bild iwwer d'Situatioun hei am Land ze maachen.

Mir hunn eis mat Initiativen wéi dem Cent Buttek an der Banque alimentaire
gesinn, déi sécher eng Virreiderroll an der Vermeidung vum Gaspillage

spilellen. An eng sénnvoll Emverdeelung am Benevolat leeschten.

600 Tonnen Liewensméttel ginn vun den 3 Cent Buttiken zu Beggen, Péiteng a

Beetebuerg all Joer verdeelt.

230 Benevolen erméiglechen 588 Stéit mam Accord vun den Offices sociaux

hier Liewensmeéttel an aner Produiten ze kréien.

Weéi de President vun der daditscher Caritas festgestallt huet, erméiglecht esou
eng Initiativ wéi den Cent Buttek de Leit hiert Akommes anescht opzedeelen

well se bei de Liewensméttel eng Entlaaschtung hunn.

Mir ware bei der Stémm vun der Stroos, déi Liewensméttel déi net méi verkaf

ginn verwerten, weiderverschaffen a verdeelen.

Mir hunn mat der ULC iwwer Sensibiliséierung an Informatioun vun de

Konsumenten diskutéiert.

Mat der Horesca an der Chambre des Métiers iwwer hir Efforten fir
Verschwendung ze vermeiden. Awer och iwwer Hiirden deene se am Alldag

begéinen.

D'Fro, dder mer deemols nogoungen: Misst de Legislateur aktiv ginn, fir

d'Verschwendung vu Liewensméttel ze begrenzen.



D'Reaktiounen vun eise Gespréichspartner waren énnerscheedlech.

Drai Punkten koumen awer émmer erém:

- Konfusioun iwwer déi verschidden Haltbarkeetsindikatiounen op de
Produiten
- dé strikt Virschréften an der Sécurité alimentaire

- Finanzéirungschwiregkeeten bei den Initiativen
Duerch déi besote Foto krutt déi Diskussioun ém den Gaspillage alimentaire
eng nei Dynamik. Eng Rei Kollegen hu Froen un d'Regierung zum Thema

gestallt.

Eis Fraktioun huet de 27. Abréll 2016 en Débat d'Orientation mat Rapport

ugefrot, deem dés Chamber zougestémmt huet.

Duerno ass leider lang naischt geschitt.

Mir hunn matkritt, datt sech an der Majoritéit net eens ginn ass, a wéi enger

Kommissioun oder a wéi engen Kommissiounen de Sujet sollt thematiséiert

ginn.

Dat et an der Regierung zu engem Kompetenzgerangel téschent dem

Landwirtschaftsminister, der Emweltminister an der Gesondheetsminister

koum...

Har President,

Also dat war net de But vun eiser Demande.

Normalerweis freet sech eng Oppositioun jo wann se Kuddelmuddel an eng

Regierung provozéiere kann.



Mee hei war dat emol net eis Absicht. Eis ass et dréms gang um Sujet ze

schafen. An enger oder méi Kommissiounen waer eis zimlech egal gewierscht.

Well et ass jo eng transversal Froestellung.

Dobai ass et jo net esou wéi wann d'Regierung net aktiv gewierscht wier.

Et gouf eng Etude zum Gaspillage erstallt an am Oktober 2016 en interessante

Colloque um Kierchbierg organiséiert.

Eng Sensibiliséierungscampagne Anti-Gaspi gouf lancéiert. Mat Info-Material,

Mediacampagne asw.

E goufe Charten énnerschriwen an 61 Gemengen konnte fir e Pacte Anti-Gaspi

gewonne ginn.

Gutt Schrétt also, déi gemat goufen.

Emsou mann konnte mer also novollzéien firwat de Sujet €t net an

d'Kommissiounen gepackt huet.

Némmen nodeems mer dann nach e puermol insitéiert hunn, koum et am
November vum leschte Joer zu enger Jointe vun Emwelt-, Santé an
Agrarkommissioun.

Mee déi Sitzung huet sech eigentlech op e Resumé vum Agrarminister sengen
Campagnen, der Emweltministerin hiren Absichten an der Santésministesch
hiren Bedenken beschrankt.

Wierklech ausernee gesat gouf sech net mam Thema.

An och zu enger Noberodung an de Kommissiounen ass et net komm.



Amplaz dat mer als Chamber eng Initiatv géifen huelen, mecht d'Majoritéit hei

just nach dat wat Regierung wéll.

Bei désem Echange huet de Landwirtschaftsminister mat Recht op den

europdeschen Niveau higewisen.

En huet erklart dat zu Bréissel 3 Lignes directrices géifen diskutéiert ginn.
- iwwer den Don alimentaire
- iwwer de Gebrauch vu Liewensméttel als Fudderméttel

- an iwwer déi verschidden Dates limites

Haut kéint de Minister d'Chamber vldit an d'Bild setzen wou déi Diskussiounen

véier Méint méi spéit dru sinn.

Nach méiinteresséiere géif eis awer, wat d'Regierung vu Positiounen op dése

Punkten zu Bréissel vertrétt.

WEéi positionnéiert sech eis Regierung och zu dem Rapport an der Resolutioun

vum Europaparlament zum Gaspillage vum Abréll 20177

An deem Zesummenhang wéilt ech op de Spezialrapport vun der
Europdescher Cour des Comptes hiweisen vun 2016, deen och e méi kritesche
Bléck op d'europdesch Politik an géint den Gaspillage alimentaire geworf

huet.

Deemols gouf vun der Cour eng besser Koordinatioun vun de Strategien an

eng Harmoniséierung ugereegt.

Wat Don alimentaires ugeet huet sech d'Cour fir eng Klarung vun der
Interpretatioun vun de verschiddenen Virschréften ausgeschwat. Dést am

Sénn vun enger Vereinfachung.



Har President,

Madame Emweltminister huet an der Sétzung am November de neien
Offallplang zitéiert a gemengt e géif konkret Mesuren och géint den

Gaspillage alimentaire enthalen, wéi eng Reduzéierung ém 50% bis 2022.

Dobai ass ze bemierken dat eng Reduktioun ém 50% jo keng "konkret

Mesure" mee eng Zielsetzung ass.

Déi spannend Fro ass: Wéi well d'Regierung dés Zielsetzung a 4 Joer

erreechen?

Madame Minister huet och annoncéiert et géif eng Task Force agesat. Eng
Task Force déi géif 2 Aarbechtsgruppen zur Sait gestallt kréien. Eng fir

Sensibiliséierung, eng fir Praventioun.

Dozou waer et interessant ze wéssen, wéi ass déi Task Force zesumme gesat?

Huet se hier Aarbecht opgeholl? Ginn vlait schonn éischt Konklusiounen?

Madame Gesondheetsminister hat op den enke Cadre vun der Sécurité

alimentaire higwisen.

Déi 3 Regierungsmember hunn erklart se géifen keen Besoin erkennen um

legislative Plang aktiv ze ginn.

Dobai wier ech nees bei der Fro, déi och mir eis am Laf vum Joer 2015 an

eisen Gespréicher mat den Acteuren vum Terrain gestallt hunn:

Misst de Legislateur aktiv ginn?

Oder wou misste mer usetzen?



Kucke mer nach emol zréck wou bei eis Liewensméttel verbétzt ginn:

72 % op Ménagen
11 % op déi kollektiv Restauratioun
9 % op d'Gastronomie

7 % op aner Commercen

Wann Stéit fir 72% vum Verbétzen responsabel sinn, dann musse mer eis

Sensibiliséierungs-Efforten verstaerken.

Bei eis doheem war d'Regel: Wat een sech op den Teller geluegt hat, huet och

misse giess ginn.

Eng Campagne, e Site ginn dann net duer: Well déi Informatiounen fannen

ech am Prinzip jo némmen wann ech se sichen?

Eng Brochure oder 2 maachen et och net. An ech wees och net op et de

beschte Wee ass d'Leit wéllen iwwer Regierungspublikatiounen ze beléieren.

Nudging heescht jo e neit Zauberwuert. Op Letzebuergesch vlait ustupsen.

Fir ouni vill Reglementatioun a Verbuet, d'Leit zu engem bestémmte Choix ze

beweegen.

An désem Fall wier de bestémmte Choix, e méi bewosst Konsuméieren a net

méi ze verbétzen.

Dat e Joghurt net Punkt Métternuecht sauer gett an net méi z'iessen ass,

misst eigentlech jidderengem aliichten.

Mee awer kennt een Zditgenossen, déi Golt a Nues schengen verluer ze hunn

an e Produit en Dag nom Mindesthalbarkeetsdatum ewech geheien ...



Mir sinn awer och der Meenung dat een net déi ganz Responsabilitéit fir

d'Verbétzen bei de Leit, bei de Stéit kann oflueden.

Och Distributioun, d'Supermarchéen mussen méi Responsabilitéit

iwwerhuelen.

- Brauche mer wierklech geschieltent Uebst a Plastiksbarquetten?

- Brauche mer portionnéiert Uebst a Métschen a Plastiksverpackung?

Kennt hei d'Offer der Demande oder net awer éischte Demande der Offer no.

E Kolleg wollt emol zwou Melounen kafen. Dat ass awer net gang krutt en an

der Caisse erklart well Melounen waren an der Reklamm an hu missen zu

hierer 6 an der Késcht kaf ginn. Bon et gouf dunn owes Ham ouni Meloun.

Mee ass et sénnvoll Leit ze zwéngen, ze verfeieren méi ze kafen wéi se

brauchen?

Ass et sénnvoll dat mer émmer voll Regaler a Presentatiounsdéscher mat

Deco-Uebst a Geméis mussen hunn?

Muss dat Uebst Emmer enger Norm entspriechen. Wéi gesinn hei d'Cahiers de

Charges vun eise Geschafter aus?

Mir soen net dat mer elo mussen hei legiferéieren.

Mee et wier awer ubruecht de Commere vun désem Wee ofzebréngen.

Produktioun vun all der Wuer kascht Geld an Energie, kascht Ressourcen.

A nach méi problematesch gett et jo wann dés Produktiounskdschten och

nach a Lanner ufallen déi dés Wuer fir eis bélleg musse produzéieren.

2. Kollektiv Restauratioun - Schoulrestauranten...

Och hei kann een op de Client setzen. Dat en sech a sengem Choix

responsabel verhalt, den Teller eidel mécht.

Och hei kann een ustupsen.

Mee och hei musse mer bei de Bedreiwer usetzen, verschiddener maachen

Efforten. Och dat sollt generaliséiert ginn.

Gemengen hunn sech am Pakt jo och dozou engagéiert. Wéi ass de Suivi

geduecht? Wat geschitt konkret um Terrain?

Hei stellen sech awer och Froen zur Sécurité alimentaire, an op all Reegelen

déi sou opgestallt ginn, bestémmt mat enger gudder Absicht. Mee munch

Bestémmung muss kennen hannerfrot ginn.

3. Restauratioun

Et misst een dovun ausgoen kennen, dat Restaurateur am eegenen Interessi e

Gaspillage wéllen évitéieren.

Mee hei ass sécher nach Sputt no énnen, fir nach manner ze verschwenden.

Den Resto-Pak oder Doggy bag kéint eng Méiglechkeet sinn, déi jo och lues

hei Schoul mécht.

Méi kleng Portiounen mat der Méiglechkeet e Noschlag ze kréien sécher och.

D'Restauratioun misst awer méi staark nach an déi Sensibiliséierung

agebonnen ginn

Mir mengen och dat déi Initiativen déi sech engagéieren géint de Gaspillage

alimentaire a fir eng Verdeelung sollen énnerstétzt ginn.

Se ginn haut vu Gemengen.

Vill vun eise Supermarchéen énnerstétzen dés Initiativen och. Am Frankraich

si se iwwer Gesetz dozou verpflicht.

Mir fannen et besser wann dat op fraiwélleger Basis geschitt.

Mee firwat soll een net och déi kenne belounen déi sech engagéieren an déi

sech vlait nach méi wéllen engagéieren.

Har President,

Mir sinn der Meenung mir brdichten e koharenten a koordinéierten

Aktiounsplang géint de Gaspillage alimentaire.

E Plang un deem senger Ausschaffung och d'Chamber sollt associéiert ginn.

E bewosst konsoméieren heescht och regional ze konsommeéieren a Saisonen

ze kennen. Dofir wélle mer dat weider énnerstétzen.

A mir wéilten eis Reglementatiounen analyséieren an iwwerdenken wann se

de Gaspillage éischter férderen wéi vermeiden.

An deem Sénn... MOTIOUN

Motion

La Chambre des députés

e considérant que le gaspillage alimentaire chiffré a 68000 tonnes par an au
Luxembourg ;

e considérant que le Gouvernement entend réduire cette quantité par 50 %
jusqu'a I'norizon 2022 ;

e considérant les efforts de sensibilisation entameés ;

invite le Gouvernement

e a maintenir les efforts de sensibilisation contre le gaspillage alimentaire ;

e a élaborer un plan daction coordonné pour lutter contre le gaspillage
alimentaire avec tous les acteurs concernes ;

e a associer la Chambre des députés a I'élaboration du plan d'action ;

e a promouvoir la consommation de produits régionaux et saisonniers dans les
restaurations collectives ;

e afavoriser la collaboration de la grande distribution avec les initiatives sociales ;

e a analyser si la reglementation concernant I'hygiéne alimentaire peut étre
révisée afin d'empécher le gaspillage alimentaire.



